
LAPURDI-ko EUSKAL IZKERA-ri. 

Lengo egun batez egondu nitzan 

Lapurdi-ko euskal-erriyan 

¡Zeñen poliki entzun nituben 

mintzatzen beren euskeran! 

Maite dute chit, izkuntza anchen, 

ezin ukatu dute an, 

izkuntzen dira guztiz poliki 

gauza guztizko demandan, 

egiten dute jolaz guztiya 

bear dan bezela eraman. 

Bersolariyak jolasten dira 

kasikan gu bezelasen, 

frankotan gauza abek entzun ta 

oroitutzen naiz ni emen; 

argatikan aritzen gera 

alkarri gauzak esaten. 

Gure euskera, aldan geyena, 

saya gaitia, alchatzen; 

lengo zar onak egin zutena 

ia ole dan achitzen. 

Ez det arkitzen beste izkuntzik, 

neretzat au da onena; 

jolaz batean ari azteko 

ona eta samurrena. 

Kontuban artu egiten det nik 

beti bezteren esana, 

lur maite ontan egiten degu 

danok beti aldeguna, 

beti betiko jarri biagu 

goyan izkuntz euskalduna. 

Masiatutzen gaituzte askok 

gure izkuntza onekin, 

bañan alperrik, maite bai degu 

benetan biyotz danakin. 

Barren barrendik ibillitzen det 

beti, beti nik nerekin; 

biziya detan bitartian nik 

darabilkit neronekin. 

Naitasun aundiyagorik ez det 

iñongo beste izkuntzekin. 

